
				এই পাতাটির মুদ্রণ সংশোধন করা প্রয়োজন। 
७०७ সোক্রেটস [ २ डi?ों
নামে কি অপকৰ্ম্ম করিতে অগ্রসর হইয়াছেন ? মেলীটসও ঠিক এয়ুথু ফ্রোণের ন্যায় অজ্ঞ ও দাম্ভিক ; এযুথুফ্রোণ স্বীয় জনকের প্রাণবিনাশ করি।- বার আয়োজন করিয়াছেন ; মেলীটসও আর্থানীয়গণের পিতৃস্থানীয় সোত্ৰাটীসের প্রাণবধ করিতে বদ্ধপরিকর হইয়াছেন। শুধু ইহাদিগের দুইজনের কথাই বা বলি কেন ? ধৰ্ম্মাধৰ্ম্ম, পাপপুণ্য, ন্যায়ান্যায়ের জ্ঞান সম্বন্ধে অধিকাংশ আর্থীনীয়েরই এই দশা । সোক্রোটীস শীঘ্রই বিচারালয়ে আত্মসমর্থন করিতে যাইবেন ; তৎপূর্বে আখীনীয়েরা যেন এই তত্ত্বটী ভাল করিয়া ভাবিয়া দেখে ।
আর এক কথা । আরিষ্টফানীস “মেঘমালা” নাটকে সোত্ৰাটসকে রসাল ভাষায় ভাক্তজ্ঞানের প্রচারকরূপে বর্ণনা করিয়া তাহার শিক্ষার বিষময় ফল প্ৰদৰ্শন করিয়াছেন । তিনি বলিতেছেন, “এই দেখি, সোক্রোটসের মনন-মন্দিরে নবালোকে আলোকিত হইয়া যুবক ফাইডিপ্লিউীস তাহার পিতাকে প্ৰহার কবিতেছে, এবং তাহ সমৰ্থন করিবাব জন্য বলিতেছে, দেবরাজ জেয়ুসও পিতা ক্রনসের প্রতি এই প্ৰকার অত্যাচার করিয়াছিলেন।” প্লেটাে যেন এই অসঙ্গত পরিহাসের প্ৰত্যুত্তরে আখীনীয়দিগকে চোখে আঙ্গুল দিয়া দেখাইয়া দিতেছেন, “দেখ, দেখ, পৌরাণিক ধৰ্ম্মে নিষ্ঠাবান এয়ুথুফ্রোণ কি করিতেছে; সে জেয়ুসের দৃষ্টান্ত অনুসরণ করিয়া আপনার পিতাকে নিগৃহীত করিতে যাইতেছে ; সে তঁহার বিরুদ্ধে এমন এক অভিযোগ উপস্থিত কবিয়াছে, যাহা প্ৰমাণিত হইলে তিনি প্ৰাণদণ্ডে দণ্ডিত হইবেন । তোমরা নবজ্ঞানালোকের নিন্দা কর ; অথচ প্রাচীন ধৰ্ম্মের নামে, দেবগণের নামে, এমন কোন দুষ্কৰ্ম্ম আছে, যাহা তোমরা না করিতে পার ?” রক্ষণশীল সম্প্রদায় অযথা সোক্রোটসের উপরে খড়গহস্ত হইয়া তাহাকে হত্যা করিয়াছিল। প্লেটো এই নিবন্ধে তাহাদিগের অবিমূখ্যকারিতা উদঘাটিত করিয়াছেন।
(১) পুণ্য কি, তাহার বিচার, (২) সত্য ধৰ্ম্মের স্বরূপ-নির্ণয়, এবং
(৩) সোত্ৰাটীসের পক্ষসমর্থন, এই তিন উদ্দেশ্যের প্রতি দৃষ্টি রাখিয়া
প্লেটো “এয়ুথুফ্রোণ” প্ৰণয়ন করিয়াছেন। প্রথম প্রশ্নটীর মীমাংসা প্রদত্ত হয় নাই, কিন্তু সেজন্য বিচারের অভিপ্ৰায় অসম্পন্ন রহিয়া গিয়াছে,

